
ПРЕДГОВОР
Во овој Практикум се сместени темите кои треба да се разработат на вежбите по предметот Финансиска регулација, кој се изучува на Економски факултет при Универзитет „Гоце Делчев“ - Штип.

Вежбите по предметот Финансиска регулација се реализираат интерактивно со разработка на понудени теми. Темите кои се разработуваат на часот, а на студентите им се претходно најавени, се наслови кои можат да бидат точни, но и не мора.

Групата која обработува одреден наслов треба на часот да биде подготвена со аргументи „за“ и „против“ насловот и нив треба да ги презентира пред другите колеги на часот. Освен презентирањето на пронајдените аргументи, студентите кои го бранат насловот треба да бидат подготвени да одговорат на прашањата од одругите студенти и од професорот. На таков начин, на часовите се создава дискусија за одредена тема која треба да биде дебатирана и аргументирано поткрепена и одбранета.

Практикумот содржи 35 наслови, како и простор за обработка на теми кои се тековни или актуелни за студентите. Редоследот на темите е во согласност со наставната програма по предметот Финансиска регулација, кој се изучува на Економскиот факултет при Универзитет „Гоце Делчев“ – Штип. За секој час се предвидени 4 наслови за разработка.

За секое активно следење на темите и учество во нивната одбраната, студентите добиваат потпис, како доказ за добро сработена задача. На задачата во која тие се креатори на аргументите (а не се вклучен аудиториум) мораат да наведат користена литература која се бележи на крајот од Практикумот.

Изворите со кои студентите треба да се служат за изработка на задачите се наведени под насловот на задачата. Методите кои студентите ќе ги користат, освен квалитативно, можат да бидат и квантитативно искажани.

Ви посакувам убава и комплетна разработка на материјалот.

